
食鴉片膏死、呢啲直頭係現報咯、

　　第十七章

老兄、先時個姓馬嘅入嚟、搵你講啲乜野說話呀、　佢話

現在要贖當、托我共佢借幾千錢、另外託我同佢搵笪跟官

嘅地方啝、　佢託你呢兩件事幹、你都應承唎咩、　係、我應

承嘵佢咯、我噉話過佢聽、現在我手裡頭冇錢、等我去第處

同你借、若係借得倒、就俾你使住、若係借唔倒、你在另外打

主意喺喇、至於話搵頭路呢一層、等將來有人搵跟班、我必

薦你、　依我話佢託你呢兩件事、你都咪理佢罷嚹、　做乜

呢、　你如果借錢過佢、佢一定冇得還翻過你、　係點知到

